
ОПШТИНА ВЕВЧАНИ

Градоначалник

Спасе Кочовски 

Февруари,  2022 година 
Врз основа на член 36 од Законот за локалната самоуправа („Службен весник на РМ“ бр. 05/02) и член 14-a од Статутот на општина Вевчани, а во врска со член 98 став 1 од Законот за заштита на природата Сл. Весник на Р.М. бр. 67/04, 14/06, 84/07, 35/10, 47/11,148/11, 59/12, 13/13, 163/13, 41/14, 146/15, 39/16, 63/16, 113/18 и 151/21) советот на Општина Вевчани на седницата одржана на __________________ година  донесе

ГОДИШНА ПРОГРАМА ЗА ЗАШТИТА НА  ПРИРОДАТА ЗА 2022 ГОДИНА ЗА СПОМЕНИК НА ПРИРОДАТА ВЕВЧАНСКИ ИЗВОРИ 
I
Локалитетот Вевчански Извори за прв пат е прогласен за заштитено подрачје со Одлука за прогласување на локалитетот Вевчански Извори за Споменик на природата од страна на Советот на Општина Вевчани од 29.11.1999 година. 

Прогласувањето на овој објект на природата за заштитено подрачје е извршено согласно Законот за заштита на природните реткости ("Сл. весник на СРМ" бр. 41/73), кој повеќе не е во сила.

За таа цел, согласно Законот за заштита на („Службен весник на РМ“ бр. 67/04, 14/06, 84/07, 35/10, 47/11,148/11, 59/12, 13/13, 163/13, 41/14, 146/15, 39/16, 63/16, 113/18 и 151/21) по предлог на Министерството за животна средина и просторно планирање на 22.03.2012 година, Собранието на Република Македонија го донесе новиот Закон за прогласување на Вевчански Извори за споменик на природата заради заштита на хидролошките, хидрогеолошките, биолошките и другите научни вредности.

Врз основа на член 98, став 1 од Законот за заштита на („Службен весник на РМ“ бр.  67/04, 14/06, 84/07, 35/10, 47/11,148/11, 59/12, 13/13, 163/13, 41/14, 146/15, 39/16, 63/16, 113/18 и 151/21) општина Вевчани како субјект задолжен за управување со ова заштитено подрачје е должна да донесе Програма за заштита на природата во Споменикот на природата Вевчански извори за 2022 година (понатаму во текстот: „Програма“) и истата ја достави до Министерството за животна средина и просторно планирање за добивање на согласност по истата. 

Заштитеното подрачје Вевчански Извори со своите природни убавини и исклучителните биолошки, хидролошки и пределски вредности преставува подрачје каде природните процеси се одвиваат непречено, каде одржливото користење на природните ресурси и развојот на еко-туризмот ќе доведе до развој на локалните заедници имајќи ги во предвид нивните економски и социјални потреби.

Целта на изработката на Годишната програма е реализација на приоритетните мерките и активностите кои во зависност од финансиските можности со кои располага општина Вевчани како управувач со ова заштитено подрачје се планира да се реализираат во текот на 2022 година.

Предвидените мерки и активности ќе имаат за цел да обезбедат заштита, зачувување и унапредување на природните вредности како и развој на ова подрачје врз принципите за одржлив развој, кој во суштина ги пропишува посебните мерки и активности за заштита на карактеристичните природни вредности во СП Вевчански Извори и изворната состојба во која тие се наоѓаат, поради кои просторот се стекнал со статус на природно наследство. 

Годишната програма на СП Вевчански Извори е оперативен план за спроведување на мерки и активности за управување со цел подобрување на состојбата, зачување и развој на природните, културните и историските вредности на ова заштитено подрачје. 

Со Годишна програма за заштита на природата во СП Вевчански Извори  за 2022 година, се определуваат динамиката и носителите на активностите како и изворите на потребните финансиски средства за реализација на одредени активности. 

Реализирањето и спроведување на активностите и задачите утврдени со годишната програма ќе бидат во тесна зависност од оранизациските и материјално-финансиските претпоставки, како и од ангажирањето на релевантните институции и засегнатите страни со цел реализирање на приоритетните задачи во заштитата и унапредување на вредностите на споменикот на природата. 

Содржината на годишната програмата за заштита на природата е во согласност со Правилникот за содржината на Плановите за управување со заштитените подрачја и Годишните програми за заштита на природата природата (Сл. Весник на Р.М. бр. 26/12).

Во годишната програма за заштита на природата се вклучени сите активности кои треба да бидат реализирани во текот на 2022 година, кои се во согласност со Планот за управување со Споменикот на природата Вевчански Извори 2019-2029 година. Согласно овој План за управување, активностите се групирани во пет програми, и тоа:

	1
	Програма за заштита и мониторинг на природното наследство

	2
	Програма за одржливо користење на природните ресурси

	3
	Програма за развој на одржливиот туризам и рекреација

	4
	Програма за подигање на јавната свест за природните вредности на подрачјето 

	5
	Програма за раководење, управување, финансирање и администрација


II


Основните цели за заштита и управување со Споменикот на природата Вевчански Извори ја даваат генералната насока за заштита на овој локалитет. Основните и посебните цели за заштита ќе бидат реализирани преку активности кои се содржани во четири генерални програми утвредеи со Планот за управување со Споменикот на природата Вевчански извори 2019-2029 година и тоа: 

	Р.б
	Програма

	1
	Програма за заштита и мониториг на природното наследство

	2
	Програма за одржливо користење на природните ресурси

	3
	Програма за развој на одржливиот туризам и рекреација

	4
	Програма за подигање на јавната свест за природните вредности на подрачјето

	5
	Програма за раководење, управување, финансирање и администрација


Согласно динамиката на обезбедување средства во буџетот на општина Вевчани за 2022 година и обезбедување на средства од домашни и странски институции и донатори, општина Вевчани планира реализација на мерки и активности кои се дел од програмите за заштита и управување утвредени со Планот за управување со споменикот на природата Вевчански Извори 2019-2029 година.

Прегледот на планирани активности за заштита и управување со споменикот на природата Вевчански извори за 2022 година се дадени пооделно по програми:

Програма за заштита и мониториг на природното наследство

Програмата која се однесува на заштита и мониторинг на природното наследство во границите на Споменикот на природата Вевчански Извори е поврзана со првата основна цел која се однесува на заштита, зачувување и унапредување на хидролошките, геолошките и биолошките карактеристики на локалитетот за сегашните и идните генерации. 

Преку спроведените истражувања на терен се идентификуваа значајните природни вредности со кои се одликува ова заштитено подрачје. Заштитата и зачувувањето на природните вредности на подрачјето подразбира активности со кои ќе се овозможат непречено одвивање на природните процеси како и намалување на директните закани по хидролошките, геолошките и биолошките вредности на подрачјето. Активностите за остранување или намалување на директните закани, подразбира намалување на ризикот првенствено од антропогеното влијание односно човековите активности, неодржливото користење на природните ресурси како и прекумерната и неконтролирана посетеност на подрачјето. 

Следењето на мерките и активностите со кои ќе се овозможи ефикасна заштита и зачувување на природните вреднсоти на подрачјето ќе се постигне со воспоставување на систем на мониторинг, кој подразбира континуиран морниторинг на видови кои се под закана и значајни како на локално и национално така и на глобално ниво согласно Директивата за живеалишта и Директивата за птици како и мониторинг на природните живеалишта. 

За развивање и реализација на Програмата за мониторинг, со оглед на човечките ресурси со кој во моментот располага општина Вевчани, дополнително ќе се воспостави соработка со научни институции и невладини организаци од областа на заштита на природата со чија помош ќе се утврдат протоколи и методологија за мониторинг, временска рамка за спроведување, како и воспоставување на основна база на податоци. 

Во текот на 2022 година планирано е реализација на следните активности за заштита и мониторинг на природното наследство:

	Програма за заштита и мониторинг на природното наследство

Планирани активности за 2022 година

	Под-програма
	Активност
	Индикатор
	Носител

	Систем на мониторинг на природните вредности 
	Изработка на Програма за долгорочен и континуиран мониторинг пред се на хидролошките и биолошките карактеристики на Споменикот на природата и набавка на опрема за мониторинг  
	Изработена Програма за мониторинг со дефинирани проторколи
	Општина Вевчани;

Надворешни експерти;

Фонд за природа Преспа-Охрид (ПОНТ)

	
	Мониторинг на видови кои се под закана на глобално и европско ниво според Директивата на живеалишта и Директивата за птици:

· Изработка на база на податоци за видови кои се под закана на глобално и европско ниво
	Оформена база на податоци на бројот и дистрибуцијата на одредени диви видови
	Општина Вевчани;

Надворешни експерти;

Фонд за природа Преспа-Охрид (ПОНТ)


Програма за одржливо користење на природните ресурси 

Програмата за одржливо користење на природните ресурси во заштитеното подрачје е поврзана со втората основна цел која се однесува на одржливото користење на природните ресурски како основна придобивка на локалното насесление. 

 Користењето на природните ресурси на одржлив начин не смее негативно да се одрази на заштитата и зачувувањето на природното и културното богаство во Споменикот на природата. Како резултат на тоа, активностите на одржливо користење на природните ресурси треба да се спроведуваат во зоната за одржливо користење, а согласно одредбите од Законот за заштита на природата дел од активностите како што се традиционално екстензивно земјоделство или сточарство може да се спроведуваат и во зоната за активно управување, меѓутоа истите не треба да предизвикат негативно влијание на примарната цел на заштита. Одржливото користење пред се на шумските екосистеми треба да се спроведува само во зоната за одржливо користење. Во сите случаи на користење на природните ресурси треба да се применуваат принципите на одржлив развој, а во зависност од потребата за изградба на нова инфраструктура задолжително треба да зе запази постапката за оцена на влијанието врз природата и животната средина во согласност со Законот за природа и Законот за животна средина. 

Во текот на 2022 година планирано е реализација на следните активности за за одржливо користење на природните ресурси:
	Програма за одржливо користење на природните ресурси

Планирани активности за 2022 година

	Под-програма
	Активност
	Индикатор
	Носител

	План за одржливо користење на шумските екосистеми
	Инвентаризација и изготвување на план за одржливо користење на шумските екосистеми во зоната на одржливо користење:

· Усогласување на посебните планови за шумите со зонирањето во СП Вевчански Извори


	План за одржливо користење на шумските екосистеми
	Општина Вевчани;

Надворешни експерти;

Фонд за природа Преспа-Охрид (ПОНТ)

	Одржливо користење на високопланинските пасишта 
	Изготвување на план и програма за поддршка и субвенционирање на земјоделците и сточарите за брендирање на органски производи произведени во Споменикот на природата 
	Производство на органски производи
	Општина Вевчани;

Надворешни експерти


Програма за развој на одржливиот туризам и рекреација 

Програмата за развој на одржлив туризам и рекреација во Споменикот на природата Вевчански извори е поврзана со третата основна цел на управување која се однесува на подршка, развој и промоција на еко-туризамот во насока на локалениот економски развој. Развојот на одржливиот туризам и поддршката за Споменикот од страна на локалната заедница треба да произлезе од дирекните и индиректните придобивки од постоењето на Споменикот. Директните придобивки се должат пред се на развојот на туризамот кој се потпира на особените природни вредности со кои се одликува подрачјето. Со тек на време, треба постојано да се зголемува бројот на семејни бизниси во општина Вевчани кои имаат добивка од постоењето на Споменикот на природата. За таа цел, локалната заедница треба силно да се залага за развој на одржливиот туризам на ова подрачје. Општина Вевчани треба да се одржи како просперитетно место каде квалитетот на престојот е на високо ниво, контролата на урбанизацијата и одржувањето на автентичниот изглед на просторот ќе биде во функција на развојот на алтернативните форми на туризам а негувањето на локалните традиции (храна, обичаи) ќе придонесат за привлекување на што поголем број на туристи во Споменикот на природата Вевчански извори. Активностите на локалното население и економските оператори не се во спротивност од целите на заштита и зачувување на природните вредности на подрачјето. Овие активности се во насока на туристичко-рекреативниот развој во зоната за одржливо користење и зоната за активно управување, додека во зоната за строга заштита овие активности треба да бидат минимализирани и строго контролирани. 

Во текот на 2022 година планирано е реализација на следните активности за развој на одржливиот туризам и рекреација:
	Програма за развој на одржливиот туризам и рекреација

Планирани активности за 2022 година

	Под-програма
	Активност
	Индикатор
	Носител

	Развој на туристичката инфраструктура
	Развивање на систем на патеки и наградување на системот со нови патеки:

· Реконструкција на дрвени мостови на пешачките патеки во локалитетот Вевчански извори
	Број на реконструирани дрвени мостови
	Општина Вевчани;

Фонд за природа Преспа-Охрид (ПОНТ)

	
	Воспоставување, обележување и уредување на велосипедски патеки:

· Изработка на идеен проект за изградба на велосипедски патеки на планината Јабланица
	Картографски прикази за велосипедски патеки
	Општина Вевчани;

Надворешни експерти

	Создавање на долгорочни партнерства 
	Воспоставување на партнерства и соработка со домашни и меѓународни институции и организации заради спроведување на дел од активностите содржани во Планот за управување:

· Објавување на јавен повик и избор на правно лице кое ќе има за цел подготовка концепт и да реализира активности за развој на одржлив туризам во општина Вевчани, како дел од активностите на Програма за зачувување на природата - излезна фаза, проект на Швајцарската агенција за развој и соработка 
	Број на воспоставени партнерства
	Општина Вевчани;

Надворешни експерти;

Граѓански организации

	Развој на услугите за туристите 
	Промоција и одржување на традицоналниот Вевчански карневал
	Реализиран настан


	Општина Вевчани

	
	Изготвување и доставување на информативни материјали за значајните локалитети и природните вредности на Споменикот како и туристички понуди
	Изработен информативен материјал и зголемено знаење за вредностите на Споменикот, зголемен број на туристички понуди
	Општина Вевчани

	
	Развивање на дополнителни извори на приходи за управувачот кои не се директно поврзани со користење на придодните ресурси:

· Имплементација и тестирање на шема на плаќање на екосистемски услуги во Споменикот на природата Вевчански Извори како дел од активностите на Програма за зачувување на природата - излезна фаза, проект на Швајцарската агенција за развој и соработка 
	Зголемени приходи на општината
	Општина Вевчани;

Надворешни експерти;

Граѓански организации

	
	Подготовка и продажба на промотивни материјали за посетителите:

· Опремување на простор за продажба на сувенири во објектот на туристичкиот центар
	Зголемени приходи и подобрена промоција
	Општина Вевчани


Програма за подигање на јавната свест за природните вредности на подрачјето

 Програмата за подигање на јавната свест за природните вредности на подрачјето директо е поврзана со четвртата основна цел на управување која се однесува на подигање на јавната свест кај сите целни групи за вредноста и значењето на Споменикот на природата во насока на негова заштита и зачувување. Активностите од оваа програма се во насока на употреба на сите механизми за информирање и зголемување на свеста на луѓето за вредноста и значењето на Споменикот на природата Вевчански извори. 

Локалното население од општина Вевчани па и пошироко треба да знаат дека преку заштита и зачувување на природните вредности на Споменикот на природата ќе успеат да ја збогатат својата туристичка понуда како основа за привлекување на што поголем број на туристи и посетители. Генерално, кај локалното население кое е дел од едно заштитено подрачје надвладува убедувањето за директно искористување на природните ресурси, особено шумите. Реализацијата на програмата за подигање на јавната свест се планира да биде подпомогната со одржување на јавни требини и дискусии на теми актуелни за целокупната јавност. Во овој процес треба да постои соработка со невладиниот сектор, бизнис секторот, медиумите и др. Воспитно образовните активности подразбираат еколошка едукација пред се наменети за ученици од основното и средното образование од општина Вевчани како и другите општини кој гравитираат на овој простор и пошироко и тоа низ повеке форми на активности. 
Во текот на 2022 година планирано е реализација на следните активности за подигнување на јавната свест за природните вредности на подрачјето:

	Програма за подигање на јавната свест за природните вредности на подрачјето

Планирани активности за 2022 година

	Под-програма
	Активност
	Индикатор
	Носител

	Инфраструктура за информирање и едуцирање
	Формирање на информативен центар за посетители со информативни и едукативни програми:

· Опремување на мултимедијален простор во објектот на туристичкиот центар за презентација на туристичкиот потенцијал на општина Вевчани
	Отворен информативен центар
	Општина Вевчани

	
	Изработка и поставување на информативни табли со едукативна содржина:

· Уредување на постојаната поставка за споменикот на природата Вевчански извори во објектот на туристичкиот центар 
	Број на поставени информативни табли
	Општина Вевчани;

Надворешни експерти

	Соработка со локални, национални и меѓународни организации
	Одржување на постојната соработка и воспоставување на нови партнерства со домашни и меѓународни организации и институции од областа на заштита на природата
	Вклученост на Споменикот на природата Вевчански Извори во мрежата на домашни и меѓународни заштитени подрачја
	Општина Вевчани;

Граѓански организации

	Издавање на едукативни материјали за различни целни групи
	Издавање на материјали за едукација на различни целни групи
	Број на издадени материјали по целни групи
	Општина Вевчани;

Граѓански организации

	
	Систем за информирање за воспоставените зони во споменикот на природата, дозволените и забранети активности 
	Зголемена заштита и зачувување на природните вредности
	Општина Вевчани;

Граѓански организации

	
	Воспоставување и ажурирање на службен вебсајт со едукативни содржини за Споменикот:


	Достапен веб сајт
	Општина Вевчани;

Фонд за природа Преспа-Охрид (ПОНТ)



Програмата за раководење, управување финасирање и администрација
Програмата за раководење, управување финасирање и администрација е поврзана со основната цел на управувањето: Да се воспостави и промовира одржливо управување со Споменикот на природата Вевчански Извори. Со цел да се обезбеди интегрирано и одржливо управување со Споменикот на природата Вевчански Извори потребно е да се воспостави модел на зедничка соработка помеѓу Општина Вевчани, како надлежен субјектот за управување со заштитеното подрачје и другите засегнати страни. Сите засегнати страни треба да имаат изградено заеднички став во врска со спроведувањето на планот за управување. 

Со цел обезбедување на ефикасно управување со заштитениото подрачје субјектот задолжен за управување со заштитеното подрачје потребно е да располага со оптимални човечки, технички и финансиски ресурси. Многу важен елементи за ефикасно управување со заштитениото подрачје е обезбедување на одржливо финансирање. Согласно Законот за заштита на природа средствата за заштита на природа се обезбедуваат од Буџетот на Република Македонија, буџетите на локалната самоуправа на чие подрачје се наоѓа заштитеното подрачје. Приходи за заштитеното подрачје може да се отваруваат и од надоместоци за влез, посета и паркирање во заштитено подрачје, посета на посебни објекти и престој во заштитеното подрачје, надоместок за вршење на дејност или активност во заштитено подрачје; надоместок за собирање на диви видови растенија габи и животни и нивни делови и одржливо користење на природните ресурси, надоместок од екосистемски услуги и други извори (донации, грантови, кредити и др.)

Во зависност од динамиката на обезбедени средства, во текот на 2022 година планирано е реализација на следните активности во согласност со Програмата за раководење, управување финасирање и администрација

	Програма за раководење, управување, финансирање и администрација

Планирани активности за 2022 година

	Под-програма
	Активност
	Индикатори
	Носител

	Персонал и техничка опременост
	Спроведување на обуки за вработените и идни чувари на Споменикот на природата Вевчански Извори:

· Обуки за екосистемски услуги за вработени во општина Вевчани кои извршуваат работни задачи поврзани со управувањето со Споменикот на природата Вевчански Извори
	Број на спроведени обуки


	Општина Вевчани;

Програма за зачувување на животната средина – излезна фаза


	
	Обезбедување на канцелариска опрема

· Реновирање на просторија за обезбедување на простор за работа на вравотените во Одделението за урбанизам, заштита на животната средина и ЛЕР во рамките на кое се извршуваат работни задачи поврзани со управувањето со Споменикот на природата Вевчански Извори 

· Реновирање на просторија за обезбедување на простор за одржување на состаноци на Советот на засегнати страни,  Научниот совет и други целни групи при реализација на проектни активности поврзани со управувањето со Споменикот на природата;

· Набавка на компјутерска опрема за вработените во општина Вевчани кои извршуваат работни задачи поврзани со управувањето со Споменикот на природата Вевчански Извори
	Број на реновирани простории;

Број на набавени комјутери


	Општина Вевчани;

Фонд за природа Преспа-Охрид (ПОНТ)


	Учество и соработка на засегнатите страни во управувањето со споменикот на природата Вевчански Извори
	Работа со Советот на засегнати страни
	Број на одржани состаноци годишно
	Општина Вевчани;



	
	Работа со Научниот совет
	Број на одржани состаноци годишно
	Општина Вевчани

	Механизми за одржливо финансирање на заштитеното подрачје
	Обезбедување на финансиски средства од надоместци за влез и посета, како и посета на посебни објекти во Споменикот на природата Вевчански Извори:

· Обезбедување на систем за наплата на влез на посетители во локалитетот Вевчански Извори за време на туристичката сезона 2022 година.
	Обезбедени финасиски средства
	Општина Вевчани;



	
	Склучување на спогодби за регулирање на меѓусебните права и обврски помеѓу субјектот што управува со Споменикот на природата Вевчански Извори и субјекти кои вршат дејност или активност во заштитеното подрачје, со кои може да се обезбедат финансиски средства за управување

· Објавување на јавен повик и избор на правно лице кое ќе има за цел подготовка концепт и да реализира активности за развој на одржлив туризам во општина Вевчани, како дел од активностите на Програма за зачувување на природата - излезна фаза, проект на Швајцарската агенција за развој и соработка
	Потпишани спогодби и договори
	Општина Вевчани

Програма за зачувување на животната средина – излезна фаза, проект на Швајцарската агенција за развој и соработка



	
	Обезбедување на дополнителни извори за финансирање од национални и меѓународни донатори и организации:

· Подготовка на предлог проекти и аплицирање до домашни и меѓународни институции со цел обезбедување на средства за финансирање на активности и инвестиции во Споменикот на природата Вевчански Извори
	Број на подготвени и аплицирани проекти 
	Општина Вевчани;

Граѓански организации

	Мониторинг на планот за управување 


	Изготвување на годишни планови за работа врз основа на Планот за управување:

· Изработка на извештај за реализација на Годишна програма за заштита на природата во Споменикот на природата Вевчански Извори за 2021 година;

· Изработка на Годишна програма за заштита на природата во Споменикот на природата Вевчански Извори за 2022 година
	Подготовка на потребна документација 
	Општина Вевчани

	
	Разгледување, планирање и мониторинг на спроведување на Планот за управување, особено на спроведувањето на одделните програми од планот, од аспект на засегнатите страни:

· Ревизија на МЕТТ алатката на Светска банка (World Bank) и Светскиот фонд за дива флора и фауна (World Wildlife Fund - WWF) за следење на ефективноста и ефикасноста на управувањето со Споменикот
	Спроведена ревизија на МЕТТ алатката


	Општина Вевчани;

Советот на засегнати страни;
Научниот совет;
Граѓански организации;

Фонд за природа Преспа-Охрид (ПОНТ)



III

Согласно Законот за заштита на природата, финасирањето на заштитените подрачја е регулирано согласно членот 161, според кој е пропишано дека средствата за заштитата на природата треба да се обезбедат од: Буџетот на државата и буџетите на единиците на локалната самоуправа на чие подрачје се наоѓа заштитеното подрачје, во случајот општина Вевчани. 

Законот за заштита на природата дава правна можност на субјектите за управување со заштитено подрачје да обезбедуваат финансиски средства преку неколку можности и тоа надоместок за: влез, посета и паркирање во заштитено подрачје, посета на посебни објекти во заштитеното подрачје, собирање на диви видови растенија габи и животни и нивни делови и одржливо користење на природните ресурси, престој во заштитено подрачје, вршење на дејност или активност во заштитено подрачје, употребата на лого на заштитено подрачје на производи и услуги за комерцијална употреба и други извори (донации, грантови, кредити, обновливи кредити, подароци, легати и друго).

Финансирањето на предвидените активности во годишната програма за заштита на природата за 2022 година во Споменикот на природата Вевчански Извори се планираат да биде од следните извори на финансирање:

	Р.б.
	Извор на финансирање

	1
	Буџетот на општина Вевчани за 2022 година

	2
	Програма за зачувување на животната средина – излезна фаза, проект финансиран од страна на Швајцарската агенција за развој и соработка 

	3
	Фонд за природа Преспа-Охрид (ПОНТ)

	4
	Други извори на финансирање 


IV

Годишна програма за заштита на природата за 2022 за споменик на природата Вевчански Извори може да се изменува и дополнува во текот на годината доколку има потреба од истото.

Реализацијата на програмата ја врши Градоначалникот на Општина Вевчани преку Одделението за урбанизам, комунални работи, заштита на животната средина и ЛЕР на oпштина Вевчани како и преку другите одделенија.

V

Оваа програма влегува во сила осмиот ден од денот на објавување во „Службен гласник на општина Вевчани“

Врз основа на член 36 точка 15 од Законот за локална самоуправа („Службен весник на РМ“ бр.5/02), а во врска со член 110 став 2 од Законот за заштита и спасување („Службен весник на РМ“ бр.36/04,49/04 и 86/08), член 12 став 1 од Уредбата за начинот на пополнување на резервниот состав на силите за заштита и спасување и средствата од материјална обврска („Службен весник на РМ“ бр.18/06), член 2 од Одлуката за утврдување на персоналниот и материјалниот состав на силите за заштита и спасување („Службен весник на РМ“ бр. 124/06), членовите 4 и 5 од Одлуката за формирање на Просторни сили за заштита и спасување  бр.08-470/8 од 29.05.2019 година донесана од Совет на општина Вевчани, градоначалникот на општина Вевчани донесува:

Р Е Ш Е Н И Е

за именување Командант, Началник и членови на Просторниот Штаб за заштита и спасување во општина Вевчани 
1. Пероналниот состав на Просторниот штаб за заштита и спасување во општина Вевчани се распоредува по следниве должности и тоа:

· За Командант на Просторниот Штаб за заштита и спасување во општина Вевчани се именува Спасе Кочовски, градоначалник на општина Вевчани.

· За Началник на Просторниот Штаб за заштита и спасување во општина Вевчани се именува се именува Леон Даскалоски, претседател на Совет на општина Вевчани. 
· За помошник на Началникот за оперативни работи се именува Ѓорѓи Влајнкиноски, правник, вработен во општина Вевчани. 
· За помошник на Началникот за прва медицинска помош се именува Иван Коруноски, лекар, вработен во ЈЗУ Здравствен дом „Д-р Светозар Чочоровски“ Вевчани.

· За помошник Началникот за заштита и спасување од пожари се именува Даниел Мурџески, шумарски инженер, вработен во Министерство за земјоделие шумарство и водостопанство.

· Помошници на Началникот за заштита и спасување од поплави и свлечишта се именуваат Душан Шекуткоски и Момир даскалоски, ренџери во Споменикот на природата Вевчански извори.

· За помошен персонал - извршител – администратор се именува Анкица Попеска, вработена во општина Вевчани.

· За помошен персонал – курир – возач се именува Горан Стојкоски, вработен во општина Вевчани.

2. Ова решение влегува во сила со денот на донесувањето, а ќе се објави во „Службен гласник на општина Вевчани“.

Бр. 09-780/1

08.08.2022 год. 
                                    ОПШТИНА ВЕВЧАНИ

                                      Градоначалник,

                                       Спасе Кочовски

